
EU-p tapersersuinissamik pilersaarutaa pillugan § 37 naapertorlugu
apeqquteqaammut nr. 177-imut akissut

Asasara Jens NapatoK’

Inatsisartut suleriaasianni § 37, imm. 1 naapertorlugu, EU-p tapersersuinissamik
pilersaarutaa pillugu 2026-mi septembarip aappaani Naalakkersuisunut
apeqquteqaateqarputit.

Apeqqutit tulliuttumi akineqassapput.

Apeqqut 1. Naalakkersuisut naliliinerat naapertorlugu, EU 2028-miit 2034-
mut 530 mio. euro nik aningaasaliinissamik siunnersuummut atatillugu
Kalaallit Nunaanni aningaasaqarnikkut periusissatigullu  sunik
soqutigisaqarpa?

Akissut: 2028-mit, 2034 tikillugu missingersuusiorfiusussami Kalaallit
Nunaannut aningaasaliissutit 530 mio. EURO-nut gaffannissaannik Europa-
Kommissionip siunnersuutigisaata, Kalaallit Nunaanni atugarissaarnermik,
piujuartussamillu ineriartortitsinissamik pilersitsinissaq pillugu Naalakkersuisut
aamma EU-p akornanni ukiorpassuarni oqaloqatigiittarnerup kingunerivaa. EU-
mit aningaasaliissutit amerlinissaannik naatsorsuutigisat agguataarnissaat,
pingaarnersiorneqarnissaallu pillugit suli aalajangiisoqarnikuunngilag. EU-p
ukiunut arlalinnut  missingersuutissaa  akuersissutigineqarpat, Kalaallit
Nunaannullu aningaasaliissutissat paasineqarpata aningaasat
pingaarnersiorneqarnissaat pillugit isumaqatiginninniarnerit aallartissapput.

Naalakkersuisut, EU, danskillu naalakkersuisui 2026-mi septembarimi
-suleqatigiinnissamik ~ nutaamik  isumagatigiissusiorput.  Kommissionip
siulittaasuata Ursula Von der Leyenip Nuummut tikeraarneranut atatillugu
suleqatigiinnissamik isumagatigiissut atsiorneqarpoq. Suleqatigiinnissamik
nalunaarummi ukkatarineqartut, pingaarnersiuinermut tunngavissiissapput.

llinniartitaanermut,  mingutsitsinngitsumillu  ineriartornermut  tapiissutit
ingerlaannassasut maannangaaq paaseqatigiissutigineqarpoq. Taassuma
saniatigut EU-p 200 mio. EUR-inik immikkut Aningaasaliinissamut
immikkoortitaqarnera, suliaqarfiit suut siunnerfigineqartussatut Kalaallit
Nunaata, EU-llu isumagqatigiissutiginerai tikkuussilluarput. Suliaqarfiit taakkua
2028-mit, 2034-mut missingersuusiorfiusussami nutaami aamma atuutissasut
naatsorsuutigineqarpoq. Tassani suliaqarfiit soorlu attaveqaasersuutit, matumani
ilanngullugit umiarsualiviit, mittarfiit aamma inissiat, umiarsualivinnik
ingerlatsineq,  nukissiorneq,  atassuteqarneq, takornarialerineq, inuit
pisinnaatitaaffii, = inuinnaat  upalungaarsimanerat,  ajornartoornissamut
upalungaarsimaneq aamma pinaveersaartitsineq, hybridimik siorasaarinerit,
qarasaasiatigullu isumannaallisaaneq pineqarput.

EU-p tapersiinera, Aningaasaliissutaallu Naalakkersuisut immikkoortunut
pilersaarutaannut  kiisalu  Attassiinnarnissamut  Ineriartortitsinissamullu
pilersaarut 2-mut 2023-meersumut tapersersuinissaat Naalakkersuisunut
piumasaqaataalluinnarpoq.

Apeqqut 2. EU-p aningaasaliinissaanut atatillugu Kalaallit Nunaanni
aatsitassanik pingaarutilinnik pissarsisinnaanermut, nukissiuutinut,
attaveqaasersuutinut imaluunniit suliassaqarfinnut allanut periusissatigut
pingaarutilinnut toqqaannartumik imaluunniit toqgaannanngitsumik
isumaqatigiissutinik, naatsorsuutigisassanik imaluunniit piumasaqaatinik
attuumassuteqartoqartoqarpa?

Akissut:  Aningaasaliissutit, aningaasaliinerillu suliniutinut imaluunniit
programminut ataasiakkaanut isumaqatigiissutinut atuutsinneqasssapput.

Apeqqut 3. Naalakkersuisut qanoq qulakkeerinninniarpat, nuna
allaneersut  aningaasaliisartut imaluunniit taarsigassarsititsisartut
suliniutinik  annertuumik aningaasaliigaangata, Kalaallit Nunaat
aatsitassarsiornermi  suliniutinut  periusissatigut  pingaarutilinnut
aningaasaqarnikkut aalajangiinikkullu piviusumik aqutsisinnaanini
attatiinnassagaa?

Akissut: Aatsitassarsiornermik suliniutinit isertitanit nuna naleqquttumik
pissarsinissaa ilaatigut qulakkeerneqarluni, ilaatigullu inatsit malillugu
Naalakkersuisut  oqartussatut  nakkutilliinerminnik  attassisinnaanissaat
qulakkeerneqarluni Kalaallit Nunaat patajaatsumik aatsitassanut inatsiseqarpoq.

Akileraartarnermut  inatsit,  tunisassiornermullu  akitsuutit  pillugit
aalajangersakkat aqqutigalugit Kalaallit Nunaat aatsitassarsiornermut suliniutini
aningaasatigut  iluanaaruteqarnissaanik  qulakkeerneqarpoq.  Aatsitassat
piiarneqartut Kalaallit Nunaanni suliareqqaarnissaannik Naalakkersuisut
aalajangersakkanik aalajangersaasinnaapput, taamaalilluni suliareqqaarnerini
Kalaallit Nunaanni suliffinnik, tassanngalu akileraarutitigut isertitanik
qulakkeeralutik.

Aatsitassanut akuersissutinik tunniussinerit Naalakkersuisunit
akuerineqarnissaat pillugu aatsitassanut inatsisip aalajangersagaasigut kiisalu
tunniussinermut atatillugu Naalakkersuisut piumasaqaatinik

aalajangersaasinnaanerisigut  aatsitassanik  suliniutinik = nakkutilliineq
qulakkeerneqarpoq. Aatsitassanut akuersissut malillugu ingerlatanut tamanut
assinganik atuuppoq. Ingerlatat tamarmik Naalakkersuisunit
akuersissutigineqassapput, akuersissutinullu piumasaqaatinik
aalajangersaasoqarsinnaalluni.

Apeqqut 4. Naalakkersuisut EU-p periusissatigut pingaarutilittut
isigisaanni  Kalaallit Nunaanni  aatsitassarsiornermi  suliniutini
piginnittuunermut, aningaasalersuinermut, akiitsunut, aqutsinissamut
pisinnaatitaaffinnut kiisalu tunisassianik pisinissamut isumaqatigiissutinut
tunngasunik ataatsimut tamakkiisumik ilisimasaqarpat?

Akissut:  Akuersissutini  ataasiakkaani  piginnittuviit  Naalakkersuisut
akuersissutigissavaat. Privatimik isumagqatigiissutit, matumani
aningaasalersuinerit, akiitsut, tunisinissamillu isumagatigiissutit ilanngullugit
Naalakkersuisut nakkutilliineq ajorput. Aatsitassanik avammut tunisinissaq
Naalakkersuisut akuersissutigissavaat, tunisinissamilli isumaqatigiissut pinnagu.

Apeqqut > Naalakkersuisut suut aalajangersimasut
piumasaqaatiginiarpaat, Kalaallit Nunaata aatsitassaanik
naleqalersitsinermi pissarsiat annertuut suliffissaqartitsineq, nunatsinni
suliffeqarfiit, piginnaasat, aqutsineq kiisalu suliareqqiineq aqqutigalugit
Kalaallit Nunaanniiginnarnissaat qulakkeerniarlugu?

Akissut: Apeqqut 3-mut akissut takuuk.

Najukkami pilersuisut atorneqarnissaannik qulakkeerisumik
pisinnaatitsissummik pigisaqartut, Naalakkersuisut, kommuunillu
attuumassuteqartut akornanni nunap pissarsiassai/iluaqutissai  pillugit
isumagqatigiissusiortogartarpoq (IBA-mik isumagqatigiissut).

Ingerlatseqatigiiffimmi aqutsisut, aatsitassamik atuinissamut akuersissummik
pigisaqartut, Kalaallit Nunaanni najugaqassapput, aatsitassanut tunngasunik
suliagarneq pillugu Inatsisartut inatsisaanni § 45, imm. 2 naapertorlugu.

Aatsitassanut tunngasunik suliagarneq pillugu Inatsisartut inatsisaanni § 53
innersuussutigalugu, aatsitassat piiarneqartut suliareqgaarnerini ganoq
annertutigisoq Kalaallit Nunaanni suliareqqaarneqassanersoq,
piiaasinnaanermut akuersissummi aalajangersarneqassaagq.

Apeqqut 6. Naalakkersuisut Ny Kaledoniami misilittakkat, ilaatigut
Koniambo-mi suliniut, misissorsimavaat, nunatsinni pisortatigoortumik
piginnittuunerup nunanit allaneersunit aningaasaqarnikkut
pinngitsuuisinnaajunnaarnermik aammalu piviusumik aqutsisogarneranik
ilaqalernissaa pinngitsoortinniarlugu?

Akissut: Naamik, Ny Kaledoniami misilittakkat Naalakkersuisut
misissornikuunngilaat. ~ Maanili  suliniutinut  misilittakkat ~ taakkua
naleqqussinnaatillugit, siunissami suliniutinik aqutsinermi,
inatsisiliorsinnaanernilu Naalakkersuisut isumaliutiginninnerminni misilittakkat
taakkua ilanngutissavaa.

Apeqqut 7. Naalakkersuisut periusissialiussappat, EU-mut 2028-2034-mi
suleqatigiinnerup annertusineqartussap atuutilinnginnerani, aatsitassat
pingaarutillit pillugit Kalaallit Nunaata aningaasaqarnikkut aqutsinissaa
naleqalersitsinissaalu qulakkeerniarlugit?

Akissut:  Aatsitassat  pissarsiariuminaatsut  iluini  aningaasaqarnermik
nakkutilliinissamut, naleqalersitsinissamullu immikkut periusissiornissaminnik
Naalakkersuisut pilersaaruteqanngillat.

